
Fernand ETGEN

22, RUE DE L'EAU 19, um Krautmaart

L-1449 LUXEMBOURG
L-1728 Létzebuerg

—

Létzebuerg, den 02/03/2023

Har President,

Sou weéi den Artikel 80 vun eisem Chambersreglement et virgesait, bieden ech lech, dés
parlamentaresch Fro un de Minister fir Bildung weiderzeleeden.

Op der ENAD, der Ecole nationale pour adultes, kann eng Persoun e neie Karridrswee aschloen an eng
nei schoulesch Formatioun maachen. Warend der Ausbildung mussen d'Leit nees d'Schoulbank
drécken a gi glaichzaiteg zum Deel schaffen. Fir dés Aarbecht ginn si awer just wéi Schiler bezuelt. Fir
vill Leit geet dat awer net duer, well si dacks scho matten am Liewe stinn an nach aner finanziell
Verflichtungen hunn.

An deem Zesummenhang wéilt ech dem Minister dés Froe stellen:

1. Gesait de Minister fir, eng Upassung bei de Gehélter virzehuele fir Leit, déi am Kader vun hirem
zweete Karridrswee bei der ENAD ageschriwwe sinn?

2. Kéint de Minister sech virstellen, eventuell eng Zort Bourse mat engem Prét, &nlech wéi et dést
aktuell fir Studente gétt, och fir d'Schiiler vun der ENAD anzeféieren?

Mat déiwem Respekt,

O

CLEMENT Sven
Deputéierten




*‘“ LE GOUVERNEMENT
DU GRAND-DUCHE DE LUXEMBOURG
Ministére de I'Education nationale,
de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 7698 vum honorabelen Deputéierte Sven Clement

Et ass richteg, datt déi familidar oder finanziell Situatioun vu verschiddene jonke Leit, déi sech an eng
Formatioun an der Ecole nationale pour adultes (ENAD) aschreiwen, dacks méi komplex ass wéi déi vun
de Schiiler aus engem traditionelle Lycée.

Ennert den 623 Apprenanten, déi d’ENAD opgeholl huet, fanne sech eng gewéss Unzuel u Jonker, déi keng
familidr Ennerstétzung méi hunn, déi heiansdo selwer fir eng Famill musse suergen, an eng onstabil
Wunnsituatioun hunn.

Fir déi jonk Erwuessen, déi an der ENAD ageschriwwe sinn, ginn et drdi meéiglech finanziell
Ennerstétzungen, jee no Formatioun, an dér si ageschriwwe sinn.

Apprenanten, déi an enger Beruffsausbildung am Kader vun der Erwuessenebildung ageschriwwe sinn

Déi jonk Leit, déi an engem Apprentissage pour adultes sinn, kommen an de Genoss vun der Indemnité
d'apprentissage conventionnelle plus engem Complément d'indemnité bis zum Betrag vum
onqualifizéierte soziale Mindestloun. Zurzait maachen 133 jonk Erwuessener eng Beruffsausbildung am
Kader vun der Erwuessenebildung.

Fir déi nachst Joren ass et virgesinn, d’Beruffsausbildungen, déi am Kader vun der Erwuessenebildung
ugebuede ginn, ze erweideren, besonnesch fir den DAP agent socio-pédagogique.

Apprenanten, déi an der Formatioun vum Educateur en alternance ageschriwwe sinn

Fir zur Formatioun vum Educateur en alternance zougelooss ze ginn, mussen déi op d’mannst 21 Joer al
jonk Leit en Aarbechtskontrakt vu wéinstens 16 Stonnen d’'Woch an engem Beruff aus dem edukativen a
soziale Berdich hunn. 131 Apprenanté sinn zurziit an der Formatioun vum Educateur en alternance
ageschriwwen.

Apprenanten, déi an net beruffsausbildende Formatiounen ageschriwwe sinn:

Apprenanten, déi an der ENAD an net beruffsausbildende Formatiounen ageschriwwe sinn, kénnen an de
Genoss komme vun der Aide a la formation, der Prime de formation an der Indemnité de formation, sou
wéi virgesinn an der Loi du 16 mars 2007 portant création d'une aide a la formation, d'une prime de
formation et d'une indemnité de formation.

Fir eligibel ze sinn, daerf de jonken Apprenant (deen op d’'mannst 25 Joer al ass) zesumme mat de
Persounen, déi Deel si vum Stot, an deem hie lieft, net méi verdénge wéi dat, wat virgesinn ass fir de
Revenu minimum d’insertion. Fir kénnen all Mount vun enger Indemnitéit ze profitéieren, muss den
Apprenant als Géigeleeschtung un op d’'mannst 80 % vun alle Coursen deelgeholl hunn. Am Fall, wou déi
erlaabten Absencéquot iwwerschratt gouf, gétt d’Primm fir de lafende Mount net ausbezuelt. Zurzait
profitéieren 104 Apprenanten, déi an der ENAD ageschriwwe sinn, vun déser Mesure.



Ad 1) an 2)

D’Regierung huet keng Erhéijung vun den uewe genannten Indemnitéite virgesinn; dést géllt och fir

Boursen, respektiv Préten.

Létzebuerg, den 18. Abréll 2023

De Minister fir Educatioun,
Kanner a Jugend

(s.) Claude MEISCH





